
Adresa: Rruga “Reshit Çollaku”, Tiranë  Tel :  ++ 355 4 2259 571  www.akep.al 

       Faks :  + 355 4 2259 106  info@akep.al 

Faqe 1 / 3 

 

 
AUTORITETI I KOMUNIKIMEVE ELEKTRONIKE DHE POSTARE 

Këshilli Drejtues 

 

 

 

V E N D I M  

 

 

Nr.19, datë  26.10.2017 

  

për 

   

Miratimin e aktit administrativ “Rregullore për zbatimin e regjimit të  

Autorizimit të Përgjithshëm” 

 

 

Këshilli Drejtues (KD) i Autoritetit të Komunikimeve Elektronike dhe Postare 

(AKEP), i përbërë nga: 

   

1. Z.    Piro Xhixho Kryetar 

2. Z.    Alban  Karapici    Anëtar 

3. Znj. Anila  Denaj  Anëtar 

4. Znj.  Ketrin  Topçiu   Anëtar 

5. Znj. Klarina     Allushi Anëtar 

  

dhe sekretare Znj.Ina Nuellari, në mbledhjen e datës 26.10.2017, sipas procedurës së 

përcaktuar në ligjin nr. 9918, datë 19.05.2008 “Për Komunikimet Elektronike në 

Republikën e Shqipërisë”, i ndryshuar, dhe Rregullores së Brendshme për 

“Funksionimin e Këshillit Drejtues të Autoritetit të Komunikimeve Elektronike dhe 

Postare”, miratuar me Vendimin Nr.7, datë 16.02.2017 të Këshillit Drejtues të AKEP, 

shqyrtoi çështjen me objekt:  

 

Miratimin e aktit administrativ “Rregullore për zbatimin e regjimit të  

Autorizimit të Përgjithshëm”, 

 

BAZA LIGJORE:  
 

1. Neni 8 (germa d, nj, p), neni 13 e në vijim, dhe neni 110, të Ligjit nr. 9918, datë 

19.05.2008 “Për komunikimet elektronike në Republikën e Shqipërisë” i 

ndryshuar (ligji nr. 9918); 

 

2. “Udhëzues për procedurat e këshillimit publik”, miratuar me Vendimin e Këshillit 

Drejtues nr. 1183, datë 10.3.2010, 

 

 

K Ë SH I LL I   D R E J T U E S: 

 

Nga shqyrtimi i materialit shkresor të paraqitur si më poshtë nga Grupi i Punës,: 

1. Projektvendimi për miratim të aktit administrativ “Rregullore për zbatimin e 

regjimit të Autorizimit të Përgjithshëm” në Këshill Drejtues, i formatuar dhe 

arsyetuar; 

2. Relacioni shoqërues mbi dokumentin e propozuar; 

3. Komentet dhe mendimet e palëve të interesuara mbi dokumentin “Rregullore për 

zbatimin e regjimit të Autorizimit të Përgjithshëm”  dhe qëndrimi i AKEP-it për 

këto komente; 

4. Dokumenti “Rregullore për zbatimin e regjimit të Autorizimit të Përgjithshëm”; 

5. Diskutimeve në mbledhje mbi çështjen, si dhe duke iu referuar bazës ligjore të 

sipërcituar,   

 

V Ë R E N: 

 

1. AKEP me Vendimin nr. 10, datë 19.04.2017, ka miratuar dokumentin “Rregullore 

për Autorizimin e Përgjithshëm” për këshillim publik. Ky dokument u publikua në 

faqen zyrtare www.akep.al me qëllim që palët e interesuara të njihen dhe të japin 

kontributin e tyre në lidhje me këtë Rregullore. Në zbatim të nenit 110 të ligjit nr. 

9918/2008, u caktua periudha e konsultimit nga data 20.04.2017 deri më datë 

19.05.2017.  

 

2. Gjatë kësaj periudhe të këshillimit publik të dokumentit Rregullore për 

Autorizimin e Përgjithshëm, kanë depozituar komente sipërmarrësit si më poshtë 

vijon: 

- Albtelecom sh.a. depozituar me shkresë nr. 3456Prot, datë 19.05.2017 

“Komente mbi draft Rregulloren për Autorizimin e Përgjithshëm”; 

- Telekom Albania sh.a. depozituar me shkresë 3374, datë 16.05.2017 

“Komentet e shoqërisë Telekom Albania sh.a. mbi dokumentin për konsultim 

publik “Regullore për Autorizimin e Përgjithshëm” miratuar me VKD nr. 10, 

datë 19.04.2017; 

- Vodafone Albania sh.a. depozituar me shkresën me Ref: LEA/050/OX, datë 

19.05.2017 “Në lidhje me konsultimin publik për Rregulloren për Autorizimin 

e përgjithshëm” dhe shkresën Ref. LEA/080/OX, 19.9.2017, “Mbi paketën e 

materialeve për Rregulloren e Autorizimit të Përgjithshëm”. 

 

3. Nga komentet e sipërmarrësve mbi dokumentin Rregullore për zbatimin e regjimit 

të Autorizimit të Përgjithshëm, vërehet se, është vlerësuar rishikimi i këtij 

dokumenti, dhe me qëllim përmirësimin e tij, palët e interesuara kanë sjellë 

propozimet e tyre, disa prej të cilave pas shqyrtimit nga AKEP, janë vlerësuar dhe 

marrë në konsideratë. 

  
4. Në vijim të punës për finalizimin e dokumentit Rregullore për zbatimin e regjimit 

të Autorizimit të Përgjithshëm, AKEP u dha mundësinë palëve të interesuara, për 

të parashtruar mendimin në lidhje me dokumentin e propozuar pas vlerësimit te 

komenteve te palëve.   

  

5. Në përfundim AKEP, pasi mori në shqyrtim dhe vlerësoi komentet e paraqitura 

nga sipërmarrësit, publikon qëndrimin e tij mbi komentet sipas materialit 

bashkëlidhur këtij vendimi. 

 
Nga pikëpamja ligjore projektakti është përgatitur bazuar në kuadrin ligjor dhe 

rregullator përkatës, ligji 9918, i ndryshuar, dhe “Udhëzues për procedurat e 

http://www.akep.al/

këshillimit publik”, miratuar me Vendimin e Këshillit Drejtues nr. 1183, datë 

10.3.2010, 

 

 

P Ë R  K Ë T O  A R S Y E: 

 

Këshilli Drejtues, bazuar në germën d, nj. dhe p të nenit 8, neni 13 e në vijim, nenit 

114 dhe nenit 115 të ligjit nr. 9918, datë 19.05.2008, “Për komunikimet elektronike në 

Republikën e Shqipërisë” i ndryshuar, 

 

V E N D O S:   
                                             

1. Të miratojë aktin administrativ “Rregullore për zbatimin e regjimit të Autorizimit të 

Përgjithshëm” me anekset përkatëse sipas dokumentit bashkëlidhur këtij vendimi.   

 

2. Të publikojë mendimet dhe komentet e palëve të interesuara si dhe qëndrimin e 

AKEP sipas Dokumentit bashkëlidhur. 
 

3. Ky vendim hyn në fuqi në datën e miratimit të tij, dhe efektet e aktit “Për zbatimin 

e regjimit të Autorizimit të Përgjithshëm”  fillojnë më datë 1 janar 2018. 

 

4. Me hyrjen në fuqi të këtij vendimi, Rregullore nr. 24, datë 02.02.2012 “Për 
Autorizimin e Përgjithshëm” e ndryshuar, së bashku me Anekset bashkëlidhur, 
shfuqizohet. 
 

5. Ky vendim të publikohet në faqen e internetit të AKEP: www.akep.al 
 

 

 

 

   K R Y E T A R   

    

Piro XHIXHO 

 

 

ANËTARËT E KËSHILLIT DREJTUES:  

 
 

1. Alban KARAPICI  ____________________ 

 

2. Anila DENAJ   ____________________ 

 

3. Ketrin TOPÇIU  _____________________ 

 

4. Klarina ALLUSHI  _____________________ 

RREGULLORE 

Nr.47, datë 26.10.2017 

PËR  

ZBATIMIN E REGJIMIT TË AUTORIZIMIT TË PËRGJITHSHËM 

 

Në mbështetje të shkronjës p) të nenit 8, pikës 8 nenit 14 dhe pikës 2 të nenit 15 të  ligjit nr. 9918, 

datë 19.05.2008 “Për komunikimet elektronike në Republikën e Shqipërisë” të ndryshuar,  

 

KËSHILLI DREJTUES I AKEP 

VENDOSI: 

 

KREU I 

DISPOZITA TË PËRGJITHSHME 

 

Neni 1 

                                                                       Qëllimi 

 

Qëllimi i kësaj rregullore është që nëpërmjet zbatimit të regjimit të autorizimit të përgjithshëm të 

promovohet konkurrenca dhe nxitja e investimeve për ofrimin e rrjeteve dhe shërbimeve të 

komunikimeve elektronike, si dhe garantimi i ofrimit të tyre në përputhje me kërkesat ligjore dhe 

mbrojtjen e të drejtave të pajtimtarëve dhe përdoruesve. 

 

Neni 2 

Objekti 

 

Objekti i rregullores është përcaktimi i rregullave për zbatimin e procedurës për njoftimin e ofrimit 

të rrjeteve dhe shërbimeve të komunikimeve elektronike dhe përcaktimi në mënyrë të hollësishme i 

formës dhe përmbajtjes së: 

a) kërkesës për njoftim të dokumentacionit mbështetës; 

b) konfirmimit të regjistrimit, 

 si dhe, 

c)  vendosja e kushteve të përgjithshme  për ofrimin e rrjetit ose shërbimeve të komunikimeve 

elektronike të njoftuara.  

 

Neni 3 

Përkufizime 

1. Termat kryesore si më poshtë, të përdorura në këtë rregullore kanë këto kuptime: 

 

1.1 “Autorizim i përgjithshëm” është një akt i natyrës së përgjithshme, që përbëhet nga kuadri 

ligjor, i përcaktuar nga ligji nr. 9918 dhe rregullat e nxjerra nga AKEP-i, në zbatim të tij, për të 

siguruar të drejtat për ofrimin e rrjeteve dhe/ose të shërbimeve të komunikimeve elektronike, 

duke vendosur edhe detyrime specifike, të cilat mund të zbatohen ndaj të gjitha ose ndaj disa 

prej rrjeteve dhe/ose shërbimeve të komunikimeve elektronike.
1
 

1.2 i“Sipërmarrës” është çdo person fizik, juridik (subjekt tregtar) i regjistruar sipas legjislacionit 

në fuqi, i cili ofron rrjete të komunikimeve elektronike ose shërbime të komunikimeve 

elektronike.
2
 

1.3 “Subjekt tregtar” është personi fizik, sipas kuptimit të Kodit Civil, që ka cilësinë e tregtarit, në 

përputhje me parashikimet e legjislacionit në fuqi, shoqëritë tregtare dhe degët e shoqërisë të 

huaja
3
 

1.4 “Subjekt” janë subjekte tregtare dhe subjekte të tjera, të cilat, pa pasur cilësinë e tregtarit, kanë 

detyrimin e regjistrimit, sipas ligjit nr. 9723, datë 3.5.2007 “Për Qendrën Kombëtare të 

Regjistrimit”, të ndryshuar.
4
 

1.5 “Regjistrim” është regjistrimi fillestar dhe çdo regjistrim tjetër, përfshirë dhe çregjistrimin e 

subjektit nga regjistri;
5
 

1.6 “Regjistri” është regjistri tregtar, në të cilin regjistrohen subjektet, sipas ligjit nr. 9723, datë 

3.5.2007 “Për Qendrën Kombëtare të Regjistrimit”, të ndryshuar
6
 

1.7 “Baza e të dhënave (database)” është regjistri i përditësuar që administrohet nga AKEP sipas 

pikës 9 nenit 14 të ligjit nr. 9918, për personat fizikë dhe juridikë, të cilët kanë njoftuar, sipas 

përcaktimeve të këtij neni. 

1.8 “Moduli i aplikimeve online” është portali elektronik i AKEP, i aksesueshëm nëpërmjet faqes 

zyrtare në internet, që mundëson ofrimin e shërbimit në distancë, duke komunikuar drejtpërdrejt 

me sistemin qendror të AKEP, nëpërmjet mjeteve elektronike. 

1.9 “Certfikatë e Konfirmimit të Njoftimit” është dokumenti që AKEP lëshon për konfirmimin e 

kryerjes së regjistrimin të Njoftimit, sipas pikës 5 të nenit 3 të ligjit nr. 9918. 

1.10 “Aplikues” nënkupton çdo sipërmarrës/subjekt tregtar/subjekt sipas kuptimeve të 

mësipërcituara, i cili në zbatim të nenit 14 të ligjit nr. 9918 aplikon për njoftimin e AKEP sipas 

procedurës së përcaktuar në këtë rregullore, përpara fillimit, ndryshimit ose ndërprejrjes, të 

ofrimit të rrjetit ose shërbimeve të komunikimeve elektronike. 

1.11“Rrjet i komunikimeve elektronike” janë sistemet e transmetimit, dhe nëse ekzistojnë, sistemet 

e komutimit ose rrugëzimit dhe burime të tjera, përfshirë elementët e rrjetit që nuk janë aktive, 

të cilat lejojnë përcjelljen e sinjaleve nëpërmjet përcjellësve, radios, mjeteve optike ose mjeteve 

të tjera elektromagnetike, duke përfshirë rrjetet satelitore, rrjetet fikse tokësore (me komutim të 

qarqeve ose me komutinm të paketave, përfshirë internetin), rrjetet e lëvizshme tokësore, 

sistemet e kabllove elektrike, në rastet kur ato përdoren për transmetimin e sinjaleve, rrjetet e 

përdorura për tyransmetimet radiotelevizive dhe rrjetet kabllore televizive, pavarësisht nga tipi i 

informacionit të përcjellë. 

1.12 “Rrjet i komunikimeve publike” është një rrjet i komunikimeve elektronike, i cili përdoret, 

tërësisht ose kryesisht, për ofrimin e shërbimeve të komunikimeve elktronike, të disponueshme 

për publikun dhe që suporton transferimin e informacionit ndërmjet pikave fundore në rrjet. 

1.13 “Shërbim i komunikimeve elektronike” është shërbimi, normalisht kundrejt një pagese, i cili 

përftohet, tërësisht ose pjesërisht, nga përcjellja e sinjaleve përmes rrjeteve të komunikimeve 

elektronike, që përfshin shërbimet e telekomunikacioneve dhe shërbimet e transmetimit në 

                                                           
1
 Pika 3, neni 3 të ligj nr. 9918, datë 19.5.2008 “Për komunikimet elektronike në Republikën e Shqipërisë” të ndryshuar; 

2
 Pika 41, neni 3 të ligj nr. 9918, datë 19.5.2008 “Për komunikimet elektronike në Republikën e Shqipërisë” të 

ndryshuar; 
3
 Pika 13, neni 2 të ligjit nr. 9723, datë 3.5.2007 “Për Qendrën Kombëtare të Regjistrimit” të ndryshuar; 

4
 Pika 12, neni 2 të ligjit nr. 9723, datë 3.5.2007 “Për Qendrën Kombëtare të Regjistrimit” të ndryshuar 

5
 Pika 6,  neni 2 të ligjit nr. 9723, datë 3.5.2007 Për Qendrën Kombëtare të Regjistrimit” të ndryshuar 

6
 Pika 3,  neni 2 të ligjit nr. 9723, datë 3.5.2007 Për Qendrën Kombëtare të Regjistrimit” të ndryshuar 

rrjetet e përdorur për transmetime radiotelevizive dhe në rrjetet e televizionit kabllor, por duke 

përjashtuar shërbimet, të cilat ofrojnë përmbajtje nëpërmjet rrjeteve dhe shërbimeve të 

komunikimeve elktronike, ose që ushtrojnë kontroll redaksional ndaj përmbajtjes së ofruar për 

transmetim, duke përdorur rrjetet dhe shërbimet e komunikimeve elktronike. Ai nuk përfshin 

shërbimet e shoqërisë së informacionit, të cilat nuk përbëhen, tërësisht ose pjesërisht, nga 

përcjellja e sinjaleve në rrjetet e komunikimeve elektronike. 

1.14 “Shërbimi e komunikimeve elektronike të disponueshme për publikun” është shërbimi i 

komunikimeve elektronike, nga përdorimi i të cilit asnjë person nuk është paraprakisht i 

përjashtuar. 

1.15 “Facilitetet shoqëruese” janë ato shërbime shoqëruese, infrastruktura fizike dhe facilitete të 

tjera ose elemente të lidhura me një rrjet të komunikimeve elektronike dhe/ose një shërbim të 

komunikimeve elektronike, të cilat mundësojnë dhe ose mbështesin ofrimin e shërbimeve 

nëpërmjet këtij rrjeti dhe/ose shërbimi ose kanë potencial për ta bërë këtë, e që përfshijnë, 

ndërmjet të tjerash, ndërtesat ose hyrjen në ndërtesa, kabllot e ndërtesave, antenat, kullat dhe 

ndërtime të tjera mbështetëse, kanalizime, tubacione, shtylla, puseta dhe kabinete.  

 

2 Termat e përdorur referuar shprehimisht legjislacionit të përgjithshëm, rregulloreve të AKEP, si 

dhe akteve apo marrëveshjeve ndërkombëtare etj., kanë të njejtin kuptim me atë të përdorur në 

aktet ligjore dhe nënligjore, rregulloret apo marrëveshjet, referuese. 

 

     Neni 4 

Fusha e zbatimit 

 

1. Rregullat e përcaktuara në këtë rregullore janë të detyrueshme për tu zbatuar nga cilido 

sipërmarrës dhe subjekt që për qëllime fitimi parashikon të ofrojë një rrjet ose shërbim të 

komunikimeve elektronike kundrejt autorizimit të dhënë nga AKEP në përputhje me kërkesat e 

ligjit nr. 9918 dhe aktet nënligjore dhe rregullatore në zbatim të tij. 

 

2. Rregullat e përcaktuara në këtë rregullore nuk janë të zbatueshme në rastet kur rrjetet dhe/ose 

shërbimet e komunikimeve elektronike nuk ofrohen për: 

a) qëllimi fitimi (tregtimi) dhe kur nuk janë të disponueshme për publikun; 

si dhe, 

b) përdoren vetëm për nevoja të përdorimit privat ose për nevoja të brendshme. 

 

3.   Njoftimi dhe zbatimi i procedurës së përcaktuar në këtë rregullore është i detyrueshëm edhe për 

subjektet e ligjit nr.97/2013 “Për transmetimet  audiovizive në Republikën e Shqipërisë” 

të ndryshuar, (ligji nr. 97/2013)  për të cilët ofrimi i rrjeteve  për transmetimet audio dhe/ose 

audiovizive, kërkon përdorimin e frekuencave që administrohen nga AKEP sipas ligjit nr. 9918, 

ose që nuk kërkon përdorimin e frekuencave, si: 

a) rrjetet e transmetimit kabllor; 

b) rrjetet e transmetimit satelitor. 

 

 

 

 

 

 

 



 
 

4 
 

KREU II 

REGJIMI I AUTORIZIMIT TË PËRGJITHSHËM 

 

Neni 5 

Autorizimi 

 

1. Cilido sipërmarrës/subjekt është i lirë të ofrojë rrjete dhe shërbime të komunikimeve elektronike 

në Republikën e Shqipërisë, në përputhje me kërkesat e këtij ligji, kundrejt autorizimit të lëshuar 

nga AKEP, me përjashtim të rasteve kur rrjetet dhe/ose shërbimet e komunikimeve elektronike: 

 

a) nuk ka qëllime fitimi (tregtimi) dhe kur nuk janë të disponueshme për publikun; 

b) përdoren vetëm për nevoja të përdorimit privat ose për nevoja të brendshme të 

institucioneve. 

 

2. Autorizimi për të ofruar rrjete dhe shërbime të komunikimeve elektronike në Republikën e 

Shqipërisë bëhet: 

a) përmes njoftimit, kur ofrimi i rrjeteve dhe shërbimeve të komunikimeve elktronike nuk 

kërkon përdorimin e burimeve natyrore të kufizuara; 

b) pas njoftimit dhe dhënies së të drejtës së përdorimit, në rastin kur ofrimi i rrjeteve dhe 

shërbimeve të komunikimeve elektronike kërkon përdorimin e burimeve natyrore të fundme 

(frekuenca, numeracion). 

 

3. Sipërmarrësi/subjekti i autorizuar sipas këtyre kërkesave ligjore, ka të drejtë: 

a) të ofrojë rrjete apo shërbime të komunikimeve elektronike në Republikën e Shqipërisë, 

sipas llojit dhe kushteve të përgjithshme të përcaktuara në këtë rregullore; 

b) të aplikojë për marrjen e së drejtës së instalimit të faciliteteve të nevojshme, sipas 

legjislacionit në fuqi dhe të përdorimit të tyre sipas kushteve të përgjithshme të 

përcaktuara në këtë rregullore. 

 

4. Kur një sipërmarrës/subjekt i autorizuar nga AKEP, sipas këtyre kërkesave ligjore, ofron rrjete 

ose shërbime të komunikimeve elektronike të disponueshme për publikun, atëhere autorizimi i 

përgjithshëm i jep të drejtë: 

a) të negociojë për interkoneksion dhe, kur është e zbatueshme, për të marrë akses nga 

sipërmarrësit e tjerë të rrjeteve dhe shërbimeve të komunikimeve elektronike të 

disponueshme për publikun, në përputhje me ligjin nr. 9918; 

b) të marri pjesë në përcaktimin si ofrues i shërbimit universal për shërbime të veçanta në 

skemën e shërbimit universal ose në pjesë të caktuara të territorit të Republikës së 

Shqipërisë. 

KREU III 

PROCEDURA E NJOFTIMIT, REGJISTRIMIT DHE KONFIRMIMIT TË NJOFTIMIT, 

KUSHTET E PËRGJITHSME 

 

Neni 6 

Njoftimi 

 

1. Përpara fillimit të funksionimit, ndryshimit osë ndërprerjes së ofrimit të rrjetit ose shërbimeve të 

komunikimeve elektronike për qëllime fitimi, sipërmarrësi/subjekti është i detyruar të njoftojë 

AKEP në përputhje me kërkesat ligjore të përcaktuara në nenin 14 të ligjit nr. 9918 dhe kësaj 

rregullore. 

 

2. AKEP, nëpërmjet një liste të përditësuar informon sipërmarrësit/subjektet e interesuar për rrjetet 

dhe shërbimet e komunikimeve elektronike të cilat mund të ofrohen sipas regjimit të autorizimit 

të përgjithshëm, duke zbatuar procedurën e përcaktuar në këtë rregullore. Lista e përditësuar për 

rrjetet dhe shërbimet e komunikimeve elektronike të cilat mund të ofrohen sipas regjimit të 

autorizimit të përgjithshëm është pjesë e kësaj rregullore sipas  Aneks A.  

 

3. Procedura, forma dhe përmbajtja e kërkesës për njoftim të dokumentacionit mbështetës dhe 

konfirmimi i regjistrimit nga AKEP përcaktohen në këtë rregullore. 

 

4. Aplikuesi zbaton procedurën e njoftimit duke plotësuar Formularin e Njoftimit Online në 

modulin tek seksioni i aplikimeve online për Autorizim të Përgjithshëm në faqen web të 

AKEP: www.akep.al  sipas formatit dhe mënyrës së përcaktuar  në Aneksin B të rregullores. 

 

5. Formulari i Njoftimit Online pasi plotësohet nga aplikuesi dërgohët online në AKEP në 

adresën e përcaktuar në Aneksin B të kësaj rregullore. Një kopje e Formularit të Njoftimit 

Online e nënshkruar nga aplikuesi, së bashku me dokumentacionin shoqërues origjinal mbi 

informacionin sipas pikës 2 dhe 3 të nenit 14 të ligjit nr. 9918, menjëherë me marrjen e 

njoftimit të pranimit të aplikimit nga AKEP, depozitohet nga aplikuesi në AKEP, dorazi ose 

nëpërmjet shërbimit postar. 
 

6. Në “Njoftimin e Regjistrimit”, aplikuesi duhet të paraqesi detyrimisht informacionin: 

a) emrin dhe adresën e aplikuesit/sipërmarrësit, 

b) të dhënat e regjistrimit ligjor të sipërmarrësit në regjistër sipas ligjit nr. 9723, datë 3.5.2007 

“Për Qendrën Kombëtare të Regjistrimit”, të ndryshuar; 

c) personat e kontaktit të sipërmarrësit; 

ç)  përshkrimin e shkurtër të rrjetit ose shërbimit të komunikimeve elektronike që do të ofrojë, 

sipas përcaktimeve të parashikuara  në Aneksin B të kësaj rregullore.; 

d) datën kur është parashikuar fillimi i ofrimit të rrjetit ose shërbimeve të komunikimeve 

elektronike të njoftuara; 

si dhe çdo informacion tjetër të kërkuar në Formularin e Njoftimit Online sipas Aneksit B. 

 

Njoftimi shoqërohet me deklaratën shoqëruese sipas pikës 3 të nenit 14 të këtij ligji se,: 

e) informacioni është i saktë; 

f) sipërmarrësi/subjekti do t’i zbatojë detyrimet ligjore. 

Aplikuesi që kërkon të njoftojë ofrimin e shërbimeve të komunikimeve elektronike në tregjet 

përkatëse të pa rregulluara të interkoneksionit (tregu i shumicës), përveç informacionit të  

mësipërcituar sëbashku me kërkesën për regjistrimin e “Njoftimit” duhet të depozitojnë 

detyrimisht në AKEP edhe marrëveshjen paraprake me sipërmarësin për shërbimet që do t’i 

ofrojë.  

 

7. AKEP verifikon  të dhënat e paraqitura në “Njoftimin e Regjistrimit” dhe nëse i gjen ato të 

sakta, të bazuara dhe në përputhje me kërkesat e ligjit dhe kësaj rregullore, brenda 7 ditëve 

kalendarike nga data e pranimit të një aplikimi online të plotë, kryen regjistrimin e njoftimit në 

bazën elektronike të të dhënave (database) dhe i konfirmon aplikuesit me shkrim kryerjen e 

regjistrimit. 

 

8. Afati ligjor i regjistrimit të njoftimit të bërë nga aplikuesi llogaritet duke filluar nga data e 

pranimit nga AKEP të një njoftimi të plotë. AKEP njofton aplikuesin në rrugë elektronike për 

pranimit e njoftimit të plotë në përputhje me kërkesat e ligjit dhe rregullores.    

  

9. Kur informacioni  për  regjistrimin e një njoftimi nuk është në përputhje me kërkesat e 

përcaktuara në nenin 14 të ligjit nr. 9918 dhe në këtë rregullore, AKEP, brenda 7 (shtatë) 

ditëve kalendarike nga data e  aplikimit online, njofton aplikuesin për nevojën e 

plotësimit/saktësimit të informacionit. 

 

10. Aplikuesi, brenda 15 ditëve kalendarike nga data e njoftimit të AKEP duhet të paraqesë 

“Njoftimin e Regjistrimit” të plotë, duke e  plotësuar n ë  modulin e aplikimeve online për 

Autorizim të  Përgjithshëm sipas pikës 2 të mësipërme.  

 Nëse personi brenda 15 ditëve kalendarike nga data e njoftimit të AKEP nuk e paraqet online 

informacionin e kërkuar, AKEP-i online informon personin se nuk do ta regjistrojë atë. 

Spërmarrësi ka të drejtë të ankohet në Këshillin Drejtues të AKEP për këtë çështje, duke 

zbatuar procedurën e parashikuar në Kodin e Procedurave Administrative, kundra njoftimit të 

AKEP për mos-regjistrimin. 

 

11. Konfirmimi për kryerjen e regjistrimit bëhet  nga AKEP nëpërmjet lëshimit të dokumentit 

“Certifikatë e Konfirmimit të Njoftimit” sipas formës dhe përmbajtjes së përcaktuar në këtë 

rregullore, brenda afatit ligjor të përcaktuar në pikën 5 të nenit 14 të ligjit nr. 9918 dhe i 

dërgohet sipërmarrësit e skanuar në rrugë elektronike.  

Njëkohësisht, dokumenti origjinal terhiqet dorazi në zyren e protokollit të AKEP ose i dërgohet 

sipërmarrësit nga AKEP nëpërmjet shërbimit postar në adresën postare të përcaktuar nga 

aplikuesi në informacionin e paraqitur në procesin e njoftimit. 

 

12. Nëse AKEP nuk konfirmon me shkrim brenda afatit të përcaktuar në pikën 5 të nenit 14 te ligjit 

9918, ose nuk informon sipërmarrësin për plotësimin e informacionin të munguar, sipas pikës 6 

të këtij neni, njoftimi vlerësohet i plotë dhe regjistrimi përkatës quhet i kryer. 

 

13. Sipërmarrësit/subjektet e regjistruar në database, janë të detyruar të raportojnë në AKEP 

të gjitha ndryshimet në informacionin e paraqitur gjatë njoftimit fillestar dhe atij 

pararendës, brenda 30 ditëve nga ndodhja e tyre. 

Konsiderohen ndryshime në informacionin e paraqitur edhe ndryshimet që lidhen me: 
a) ofrimin e rrjeteve dhe /ose shërbimeve  të komunikimeve elektronike të tjera, përveç atyre të 

deklaruara në Njoftimin e Regjistrimit pararendës; 

b) ndërprerja e një ose disa nga rrjetet dhe/ose shërbimet e  komunikimit elektronik të njoftuara 

më parë në Njoftimin e Regjistrimit; 

c) mbyllja e plotë nga sipërmarrësi/subjekti e ofrimit të rrjetit ose shërbimeve të komunikimeve 

elektronike të regjistruara dhe të konfirmuara sipas procedurës së njoftimit të përcaktuar në 

këtë nen. 

Raportimi i ndryshimeve nga sipërmarrësi/subjekti dhe regjistrimi i tyre në database 

kryhet sipas të njëjtës procedurë që zbatohet për njoftimin dhe për çdo ndryshim. 

Përveç rastit të njoftimit për mbylljen e plotë të ofrimit të rrjetit ose shërbimeve elektronike të 

regjistruara në database , konfirmimi i regjistrimit të ndryshimi/ve të ndodhura kryhet nga 

AKEP duke amenduar CKNJ e lëshuar për regjistrimin fillestar, sipas ndryshimeve të ndodhura 

dhe të njoftuara. 

 

14. Në rastet e njoftimit të mbylljes së plotë të ofrimit të rrjetit ose shërbimeve të komunikimeve 

elektronike të regjistruara në database, ose në rastet e zbatimit të një vendimi administrativ 

sipas parashikimeve ligjore, për revokimin ose shfuqizimin e CKNJ, AKEP kryen 

ç’regjistrimin nga database sipas procedurës së përcaktuar në këtë rregullore. 

 

14. E njejta procedurë për njoftimin e ofrimit të rrjetit dhe konfirmimin e regjistrimit të njoftimit 

dhe të njejtat detyrime (Formulari i Njoftimit Online - Aneks B/1), zbatohen edhe nga personat 

fizikë dhe juridikë të përcaktuar sipas ligjit nr. 97/2013, për të cilët ofrimi i rrjeteve  për 

transmetimet audio dhe/ose audiovizive, kërkon përdorimin e frekuencave që administrohen nga 

AKEP sipas ligjit nr. 9918, ose që nuk kërkon përdorimin e frekuencave, si: 

a) rrjetet e transmetimit kabllor; 

b) rrjetet e transmetimit satelitor. 

 

15. Regjistrimi i personave fizikë dhe juridikë që sipas ligjit nr. 97/2013 njoftojnë në AKEP ofrimin 

e rrjetit për transmetime audio dhe/ose audiovizive, kryhet në “Modulin e aplikimeve online” 

në një menu (instance) të veçantë të krijuar dhe administruar nga AKEP për këtë qëllim. 

        

Neni 7 

Certifikata e Konfirmimit të Njoftimit 

 
1. AKEP konfirmon regjistrimin e njoftimit të sipërmarrësit/subjektit në database për ofrimin e 

rrjetit ose shërbimeve të komunikimeve elektronike,  nëpërmjet Certifikatës së Konfirmimit të 

Njoftimit (CKNJ). 

 
2.  CKNJ-Tip që AKEP lëshon për sipërmarrësit/subjektet që ofrojnë rrjet ose shërbime të 

komunikimeve elektronike sipas rregullave të parashikuara në ligjin nr. 9918 dhe aktet 

nënligjore dhe rregullatore në zbatim të tij, pasqyrohet në Aneksin C të kësaj rregulloreje.  

 

3. CKNJ-Tip që AKEP lëshon për ofrimin e rrjeteve për transmetime audiovizive sipas  pikës 2 dhe 

3 të nenit 54 të ligjit nr. 97/2013 pasqyrohet në Aneksin C/1 të kësaj rregulloreje.  

 
4. CKNJ i dërgohet sipërmarrësit/subjektit nga AKEP me shkrim në rrugë postare (origjinali), 

elektronike (e skanuar), dhe/ose tërhiqet dorazi , sipas përcaktimit të parashikuar në pikën 11 të 

nenit 6 të kësaj rregullore.  

 

5.  CKNJ  përbëhet nga faqia e parë e cila përmban: 

 a) Stemën e Republikës së Shqipërisë dhe emrin e institucionit që e lëshon, AKEP 

b) Emërtesën: CERTIFIKATË E KONFIRMIMIT TË NJOFTIMIT; 

 

c) Numrin dhe datën e  lëshimit të dokumentit; 

 d) Tekstin e konfirmimit të regjistrimit të njoftimit; 

 e) Emrin e titullarit, nënshkrimin e tij dhe vulën e institucionit; 

 

si dhe nga faqia/et vijuese që përmbajnë: 

 

f) Rrjetin dhe/ose shërbimet e njoftuara dhe të regjistruara, që autorizohen të ofrohen; 

g) Kushtet e përgjithshme të vendosura nga AKEP të detyruara për t’u zbatuar sipas llojit të 

rrjetit ose shërbimeve të komunikimeve elektronike që autorizohen të ofrohen; 

i) Informacionin mbi regjistrimin në database; 

j) Elementin Bar Code / QR_Code: 

 

k) Numrin dhe datën e CKNJ në pjesën e fundit të faqes. 

 

6. Vlefshmeria e regjistrimit të njoftimit të regjistruar në database dhe i konfirmuar nga AKEP 

nëpërmjet CKNJ, është pa afat të caktuar dhe përfundon vetëm me ç’regjistrimin e tij sipas 

rasteve të përcaktuara në këtë rregullore. 

 

7. CKNJ lëshohet në 2 (dy) ekzemplarë origjinalë, një kopje për sipërmarrësin/subjektin dhe një 

kopje për AKEP. 

 

8. Në rastet e njoftimit të ndryshimeve të ndodhura në informacionin e dhënë fillestar ose atë 

pararendës, në CKNJ që AKEP lëshon për konfirmimin e regjistrimit të njoftimit mbi 

ndryshimin e ndodhur, në faqen e parë të saj, tek teksti për konfirmimin vendos në çdo rast 

shënimin :  

“  Për konfirmimin e regjistrimit të njoftimit datë xx. xx. xxxx (data, muaji, viti) mbi 

ndryshimin/et e ndodhura në të dhënat e regjistruara  sipas CKNJ Nr___, datë xx.xx.xxxx (të 

CKNJ pararendëse)”, si dhe reflektohen ndryshimi/et e ndodhura të njoftuara.  

 

Neni 8 

Regjistri i përditësuar (database) 
 

 

1. Për sipërmarrësit/subjektet, të cilët kanë njoftuar sipas përcaktimeve të nenit 14 të ligjit nr. 

9918 dhe kësaj rregullore, AKEP krijon dhe administron një regjistër të përditësuar, bazë të 

dhënash “database” e cila përmban detyrimisht informacionin e përcaktuar në këtë dispozitë 

ligjore dhe pikën 5 të nenit 5 të rregullores. Baza e të dhënave (database) është publikisht e 

aksesueshme. 

2. Forma dhe përmbajtja e regjistrit të përditësuar (database) pasqyrohet në Aneksin D  të kësaj 

rregullore dhe në çdo rast përmban, por pa u kufizuar: 

a)   Emrin dhe adresën e sipërmarrësit; 

b)   Të dhënat e regjistrimit ligjor të sipërmarrësit në regjistër sipas ligjit nr. 9723, datë 3.5.2007 

“Për Qendrën Kombëtare të Regjistrimit”, të ndryshuar: 

-   numrin e identifikimit të personit të tatueshëm (NIPT/NUIS); 

-   përfaqësuesin ligjor; 

-   ekstraktin historik; 

c)   Personat e kontaktit të sipërmarrësit me AKEP: 

-   të dhënat si telefon, faks, email; 

ç)   Përshkrimin e shkurtër të rrjetit ose shërbimeve të komunikimeve elektronike të 

njoftuara  së bashku me masat  e parashikuara për sigurinë e tyre në përputhje me aktet e 

nxjerra nga AKEP për këtë qëllim; 

d)   Datën kur është parashikuar: 

-  fillimi i ofrimit të rrjetit ose shërbimeve  të komunikimeve elektronike të njoftuara; 

-  i ndryshimit; 

-  mbylljes së veprimtarisë; 

e)  Data e lëshimit të CKNJ nga AKEP. 

 

3. Regjistri i përditësuar (database) për personat fizikë dhe juridikë që ofrojnë rrjet të 

komunikimeve elektronike për qëllime të transmetimit të programeve audio dhe/ose 

audiovizive sipas ligjit nr. 97/2103, krijohet dhe administrohet nga AKEP në të njejtën formë 

dhe përmabajtje por i ndarë si instance e veçantë nga regjistri i përditësuar i sipërmarrësve që 

ofrojnë rrjet dhe/ose shërbime të komunikimeve elektronike sipas ligjit nr. 9918 sipas Aneks 

D/1 të kësaj rregullore. 

 

Neni 9 

Kushtet e Përgjithshme 

 

1. Në zbatim të nenit 15 të ligjit nr. 9918, AKEP, në autorizimin e përgjithshëm vendos kushte për: 

a) kontributin financiar për financimin e shërbimit universal; 

b) bashkëveprimin e shërbimeve dhe interkoneksionin e rrjeteve; 

c) sigurimin e disponueshmërisë dhe përdorimin e numrave nga plani i numeracionit për 

përdoruesit fundorë, duke përfshirë kushtet për këtë përdorim; 

ç)  mbrojtjen e mjedisit, planifikimin territorial, aksesin në pronat e patundshme, përfshirë 

përdorimin e tyre, bashkëvendosjen ose përdorimin e përbashkët të pajisjeve, përfshirë, nëse 

është e zbatueshme, çfarëdo garancie financiare ose teknike, që mund të jetë e nevojshme 

për kryerjen e veprimtarisë; 

d)  mbrojtjen e të dhënave vetjake dhe të privatësisë; 

dh) mbrojtjen e konsumatorit duke përfshirë sigurimin e aksesit për përdoruesit me aftësi të 

kufizuara; 

e)  respektimin e kufizimeve në lidhje me përmbajtjen e paligjshme ose të dëmshme, sipas 

rregullimeve përkatëse ligjore në fuqi; 

ë)  informacionin, i cili duhet të paraqitet në procedurën e njoftimit, sipas nenit 14 të ligjit nr. 

9918, në procedurën për dhënien e të drejtës së përdorimit të burimeve të fundme (frekuenca 

dhe numeracion), si dhe informacionin, që duhet të paraqitet në AKEP dhe organet e tjera, 

sipas nenit 16 të këtij ligji; 

f)  lejimin e përgjimit nga autoritetet kompetente, të përcaktuara në legjislacionin në fuqi për 

përgjimin e telekomunikimeve dhe zbatimin e detyrimeve, që burojnë nga ky legjislacion; 

g)  kushtet për ofrimin e rrjeteve të komunikimeve elektronike në rastet e gjendjes së 

emergjencës apo të gjendjes së luftës; 

gj) mbrojtjen e shtetasve ndaj veprimeve të dëmshme të rrezatimit elektromagnetik, të përhapur 

nga rrjetet e komunikimeve elktronike; 

h) detyrimin për të ofruar akses; 

i) mirëmbajtjen e integritetit të rrjeteve të komunikimeve publike dhe parandalimin e 

ndërhyrjeve elektromagnetike ndërmjet rrjeteve ose shërbimeve të komunikimeve 

elektronike; 

j) mbrojtjen e rrjeteve të komunikimeve publike ndaj aksesit të paautorizuar; 

k) përdorimin e frekuencave duke siguruar përdorimin efiçent të spektrit të frekuencave dhe 

parandalimin e interferencave të dëmshme; 

l) detyrimin për të plotësuar standardet dhe specifikimet teknike të rrjeteve dhe të pajisjeve për 

ndërtimin e rrjeteve dhe ofrimin e shërbimeve të komunikimeve elektronike, si dhe të 

shërbimeve e faciliteteve shoqëruese, sipas përcaktimeve të ligjit nr. 9918; 

ll) përdorimin e rrjeteve dhe shërbimeve të komunikimit nga autoritetet publike, për të 

paralajmëruar publikun për kërcënimet e pashmangshme nga katastrofa të mëdha dhe për 

zbutjen e pasojave nga katastrofat e mëdha; 

m) detyrimet e operatorëve të rrjeteve të komunikimeve elektronike që ofrojnë komunikimin 

ndërmjet pikave fundore të rrjetit për transaparencë dhe informim për kufizimet e aksesit ose 

të përdorimit të shërbimeve, aplikimeve në rastin e zbatimit të tyre, në përputhje me 

legjislacionin në fuqi. 

2. Aneksi E i kësaj rregullore përmban kushtet e përgjithshme që AKEP ka vendosur sipas pikës 1 

të këtij neni, për ofrimin e rrjeteve dhe shërbimeve të komunikimeve elektronike. 

 

3. AKEP, në përputhje me rrjetin dhe shërbimet e komunikimeve elektronike të njoftuara, dhe të 

regjistruara në database, përcakton edhe detyrimin e sipërmarrësit/subjektit për zbatimin e plotë 

ose të pjesshëm të kushteve të përgjithshme sipas Aneksit E të rregullores, duke vendosur 

informacionin përkatës në CKNJ e lëshuar për konfirmimin e regjistrimit. 

 

4. Kushtet e përgjithshme të vendosura në autorizimin e përgjithshëm sipas Aneksit E të 

rregullores janë objekt rishikimi nga AKEP në varësi të ndryshimeve që pëson kuadri ligjor dhe 

rregullator në fuqi. Ndryshimi i kushteve të përgjithshme kryhet nëpërmjet zbatimit të një 

procedure këshillimi publik me palët e interesuara sipas nenit 110 të ligjit nr. 9918. 

 

KREU IV 

DISPOZITA TË VEÇANTA DHE KALIMTARE 

 

Neni 10 

Ç’regjistrimi nga database 

 

1. Ç’regjistrimi i sipërmarrësit/subjektit të regjistruar në database sipas kësaj rregullore kryhet me: 

a) kërkesën e vetë sipërmarrësit/subjektit; 

b) me nismën e AKEP në zbatim të një vendimi përfundimtar administrativ ose gjykate, për 

shkaqe të bazuara në ligjin nr. 9918, aktet nënligjore në zbatim të tij dhe kuadrin rregullator. 

 

2. Vendimi administrativ për ç’regjistrimin e sipërmarrësit/subjektit  nga database, referuar 

germës b) te pikës 2 te këtij neni, merret nga Këshilli Drejtues i AKEP mbi bazën e shqyrtimit të 

propozimit të inspektorëve të  AKEP sipas nenit 135 të ligjit nr. 9918 dhe veprimeve të kryera 

sipas Rregullore nr. 46, datë 27. 10. 2016 “Metodika e inspektimit të veprimtarisë së 

sipërmarrësve të rrjeteve dhe shërbimeve të komunikimeve elektronike” (Rregullore nr. 46), 

duke zbatuar një procedurë administrative sipas Kodit të Procedurave Administrative në fuqi në 

Republikën e Shqipërisë. 

3. Njëkohësisht me vendimin për ç’regjistrimin e sipërmarrësit/subjektit nga database, Këshilli 

Drejtues merr edhe vendimin për  shfuqizimin e CKNJ në fuqi. 

 

4. Vendimi administrativ për ç’regjistrimin e sipërmarrësit/subjektit është i ankimueshëm në rrugë 

gjyqësore sipas përcaktime të parashikuara në Kodin e Procedurave Administrative dhe ligjin 

nr.49/2012 “Për organizimin dhe funksionimin e gjykatave administrative dhe gjykimin e 

mosmarrëveshjeve administrative” të ndryshuar. 

 

5. Kur ç’regjistrimi nga database bëhet me kërkesën e sipërmarrësit/subjektit, përpara kryerjes së 
ç’regjistrimit, AKEP kryen verifikimin e përmbushjes së të gjitha detyrimeve financiare dhe 
ligjore të përcaktuara në autorizimin e përgjithshëm duke mbajtur një akt konstatimi në fund të 
procesit.  

 

Procesi i verifikimit nga AKEP mbi përmbushjen e detyrimeve të sipërmarrësit zgjat jo më 
shumë se 30 ditë. Akti i konstatimit i njoftohet sipërmarrësit së bashku me kërkesën për 
shlyerjen e detyrimeve financiare të pa përmbushura në se ka të tilla.  
Ç’regjistrimi kryhet nga AKEP pasi sipërmarrësi/subjekti të ketë përmbushur të gjitha 
detyrimet e mësipërcituara.  

 

Neni 11 

Gjobat 

 
1. Moszbatimi nga sipërmarrësit/subjektet i kërkesave ligjore lidhur me detyrimin e njoftimit si 

dhe të kushteve të përcaktuara në autorizimin e përgjithshëm, kur nuk përbën vepër penale 
përbën kundërvajtje administrative dhe dënohet me gjobë sipas parashikimeve të përcaktuara në 
nenin 137 të ligjit nr. 9918. 

 

2. Sipërmarrësve/subjekteve, të cilëve nga organet kompetente, sipas ligjit referues u vërtetohet 
shkelje e ligjshmërisë së përcaktuar në kushtet e përgjithshme të autorizimit të përgjithshëm, 
janë subjekte të penaliteteve që parashikon ligji referues në secilin rast. 

 

 
Neni 12 

Shfuqizime 
 

Rregullore nr. 24, datë 02. 02. 2012 “Për Autorizimin e Përgjithshëm” e ndryshuar, së bashku me 
Anekset bashkëlidhur, shfuqizohet. 

Neni 13 

Hyrja në fuqi 
 

“Rregullorja për zbatimin e regjimit të Autorizimit të Përgjithshëm”, hyn në fuqi më datë 1 janar 
2018. 
 
 
 

ANEKS A 
 

LISTA E PËRDITËSUAR E RRJETEVE DHE SHËRBIMEVE TË KOMUNIKIMEVE 
ELEKTRONIKE QË MUND TË NJOFTOHEN PËR T’U OFRUAR NGA 

SIPËRMARRËSIT/SUBJEKTET 
 

 

I. DISPOZITA TË PËRGJITHSHME 

 

1. Sipërmarrësi/subjekti i regjistruar nga AKEP sipas njoftimit të bërë prej tij, ka detyrimin 

ligjor të ofrojë vetëm ato rrjete dhe/ose shërbime të komunkimeve elektronike të regjistruara në 

database dhe të përcaktuara në Çertifikatën e Konfirmimit të Njoftimit, në përputhje të plotë me 

kushtet e përgjithshme dhe/ose të veçanta të vendosura nga AKEP. 

 

2. Rrjetet dhe shërbimet e komunkimeve elektronike të cilat mund të ofrohen nga sipërmarrësit 

përcaktohen në këtë rregullore në “Aneksin A” të saj. 

  

3. Rrjetet ose shërbimet e komunikimeve elektronike të papërcaktuara në këtë rregullore ose 

akte të veçanta rregullatore të nxjerra nga AKEP, si dhe kushtet e veçanta të ofrimit të tyre, në 

varësi të kërkesës dhe perspektivës së zhvillimit të tregut, përcaktohen nga AKEP me akte 

individuale ose të përgjithshme rregullatore dhe bëhen pjesë e Autorizimit të Përgjithshëm. 

  

4. Ofrimi i rrjeteve dhe/ose shërbimeve të komunikimeve elektronike të pa njoftuara 

paraprakisht në AKEP sipas kësaj Rregullore, përbën kundërvajtje administrative dhe dënohet me 

gjobë sipas pikës I.1 të nenit 137 të ligjit nr. 9918. 

 
II. RRJETET E KOMUNIKIMEVE ELEKTRONIKE QË MUND TË OFROHEN: 

 

1.  Rrjete të komunikimeve elektronike që janë sisteme të transmetimit dhe, nëse ekzistojnë, 
sisteme të komutimit ose rrugëzimit dhe burime të tjera, përfshirë elementet e rrjetit që nuk janë 
aktive, të cilat lejojnë përcjelljen e sinjaleve nëpërmjet përcjellësve, radios, mjeteve optike ose 
mjeteve të tjera elektromagnetike, për ofrimin e shërbimeve të komunikimeve elektronike, sipas 
këtij klasifikimi: 

 

a) Rrjet i qëndrueshëm (fiks) i komunikimeve publike; 
b) Rrjet i lëvizshëm i komunikimeve publike; 
c) Rrjet satelitor i komunikimeve publike 

 

2.  Rrjete  të komunikimeve elektronike, për ofrimin e transmetimeve audio dhe/ose 

audiovizive, sipas këtij klasifikimi: 

a) Rrjet për transmetimet audio dhe/ose audiovizive që kërkon përdorimin e frekuencave që 

administrohen nga AKEP sipas ligjit nr.9918; 

b) Rjet për transmetimet audio dhe/ose audiovizive që nuk kërkon përdorimin e frekuencave: 

 

i) rrjet i transmetimit kabllor; 

ii) rrjet i transmetimit satelitor. 

 

3. Rrjet të komunikimeve elektronike me shpejtësi të lartë, i cili është rrjet i komunikimeve 

elektronike që ka kapacitetin të ofrojë akses në shërbime me brez të gjerë (broadband), me 

shpejtësi, të paktën, 30 Mbps. 

 

III. SHËRBIMET E KOMUNIKIMEVE ELEKTRONIKE QË MUND TË OFROHEN:  
 

1. Shërbim telefonik i disponueshëm për publikun i cili është një shërbim i disponueshëm për 
publikun për origjinimin dhe marrjen direkte ose indirekte  të thirrjeve kombëtare, apo 
ndërkombëtare, nëpërmjet një ose më shumë numrave në një plan numeracioni telefonik kombëtar 
ose ndërkombëtar, sipas këtij klasifikimi: 
 

a) Shërbim publik telefonik i lëvizshëm tokësor; 
b) Shërbim publik telefonik i qëndrueshëm (fiks); 
c) Shërbim publik telefonik nomadik. 
d) Shërbim publik telefonik satelitor. 

 
2. Shërbim për ofrimin e transmetimit të të dhënave, të disponueshme për publikun. 

 
3. Shërbim për ofrimin e aksesit në Internet, të disponueshëm për publikun. 

 
4. Shërbim për ofrimin e aksesit në shërbime me brez të gjerë (broadband) të disponueshme 

për publikun, me shpejtësi, të paktën, 30 Mbps. 

 

5. Shërbimet e radiokomunikimeve, të disponueshme për publikun. 

 

6. Shërbim me vlerë të shtuar. 

 

7. Ofrim i shërbimeve me shumicë, të: 

a) Origjinimit të thirrjeve kombëtare dhe ose ndërkombëtare në rrjetin telefonik publik të 
ofruara nga vendodhje fikse/të lëvizshme; 

b) Tranzitimit të thirrjeve kombëtare dhe /ose ndërkombëtare në rrjetin telefonik publik të 
ofruara nga vendodhje fikse/të lëvizshme 

c) Terminimit të thirrjeve kombëtare dhe/ose ndërkombëtare për rrjete publike telefonike 
individuale të ofruara nga vendodhje fikse/të lëvizshme. 
 

8. Shërbim për dhënien e linjave me qira për ofrimin e rrjeteve dhe/ose shërbimeve të 

komunikimeve elektronike të disponueshme për publikun. 

 
9. Për ofrimin e shërbimit universal. 

ANEKS B      

FORMULARI I NJOFTIMIT ONLINE PËR REGJISTRIMIN E 

OFRIMIT TË RRJETEVE DHE SHËRBIMEVE TË KOMUNIKIMEVE 

ELEKTRONIKE  

 

 

 

Datë:   

      

N.º Aplikimit:  

            

                      

 

    Fillimi Shërbimit/Rrjetit 

  Mbyllje të aktivitetit 

 

 
                       Ndryshim  

                        Shtim shërbimi 

         Heqje shërbimi 

                       Ndryshim të të dhënave 

 

 

                         
   

 

                                     
  

  

   

  
  

   
  

  

Emri i  subjekti: 

      

 Adresa Vendbanimi/Zyra qendrore e  subjektit: 

      

Qyteti / Shteti 

      

Telefon Fax E-mail                                Website 

                                        

Subjekti është i regjistruar në Qendrën Kombëtare të Biznesit (QKB) në: 

Qarku/Rrethi/Qyteti:                                      Si:( SH.P.K./SH.A. etj.)       

NIPT-i 

      

Emri i  Përfaqësuesit ligjor të subjektit: 
Numri personal i letërnjoftimit/kartës 
së identitetit-ID 

            

Adresa Kutia Postare 

            

Qyteti  Qarku/Rrethi 

       

Telefon Fax E-mail 

I. Të dhëna të nevojshme për identifikimin dhe komunikimin.   

 1. Rrjete publike të komunikimeve elektronike:   Datë: |_._|_._|_._|                                                                             
 

  2. Shërbime publike të komunikimeve elektronike:  
 
 a) Shërbime telefonike:     Datë: |_._|_._|_._| 
   
 b) Shërbimi i aksesit ne internet:    Datë:      |_._|_._|_._| 
 
             c) Shërbimi transmetimit të të dhënave   Datë:      |_._|_._|_._| 
 
 d) Shërbime të tjera:     Datë:      |_._|_._|_._| 
 

 Po  

 

 

a) kopje të ekstraktit të regjistrimit ne Qendrën Kombëtare të Biznesit (QKB) dhe kopje të ekstraktit historik; 
b) kopje të statutit, bashkë me ndryshimet dhe plotësimet e pësuara, dhe kopje të     
dokumenteve që provojnë cilësinë e përfaqësuesit ligjor të personit të përmendur në njoftim; 
c) kopje të letërnjoftimit (kartës së identitetit) ID të personit (juridik/fizik), nëse ai është person fizik; 

d) përshkrimi teknik për rrjetet dhe/ose shërbimet që kërkon të ofrojë dhe masat e marra për 
mbrojtjen dhe sigurinë e tyre; 
e) të dhëna për sistemin e billingut; 
f) kontratën tip të pajtimit (termat dhe kushtet e përgjithshme); 
g)  një marrëveshje interkoneksioni / aksesi paraprake (ne se aplikohet për shërbimin/rrjetin e ofruar) 
h) formulari i aplikimit për caktimin e Kodit NSPC (Sipas kërkesave të pikës C1 të këtij formulari); 
i) formulari i aplikimit për caktimin e Kodit ISPC.  (Sipas kërkesave të pikës C1 të këtij formulari); 
j) të dhëna për sigurinë e rrjeteve dhe shërbimeve 

            k) të tjera. 
 

 

Personi i Kontaktit (Drejtuesi Teknik) 

      

Telefon Fax E-mail 

                  

Përshkrimi i llojeve të rrjetit ose shërbimeve që aplikuesi do të ofrojë, si dhe koha e fillimit të aktivitetit: 

Subjekti kërkon që t’i lëshohet certifikata e konfirmimit të njoftimit e ofruesit të rrjeteve ose shërbimeve të 
komunikimeve elektronike: 

Subjekti bashkëngjit dokumentet e mëposhtëm, të cilat janë pjesë e njoftimit: 

Subjekti është dakord që adresa dhe kontaktet e tij të publikohet në Regjistrin e Ofruesve të 
Rrjeteve dhe Shërbimeve të Komunikimeve Elektronike 

II.        DOSJA E PËRSHKRIMIT PËR RRJETET DHE SHËRBIMET  

1. Rrjete publike tokësore fikse 

 

 

 

 

 

 

 

 

 

 

 

 

  Rrjet i qëndrueshëm 
(fiks) i komunikimeve 
publike 

1.1. Zona e ofrimit 

  
Bashkitë,  

  
Njësi Administrative,   

  
Rrugë nacionale,  

  
Rruge dytësore, 

  
Të tjera (specifikoji)_____________________________ 

1.2. Rrjeti i aksesit 

  Përcjellësa  
metalike 

 i veti 
  marrë me qira (nga ……) 

 Kabëll koaksial 
 i veti 
  marrë me qira (nga ……) 

 Fibër optike  
 i veti 
  marrë me qira (nga ……) 

 Radio 
 i veti 
 marrë me qira (nga ……) 

1.3. Rrjeti i transmetimit 

  Përcjellësa   
      metalikë

 
 i veti 
  marrë me qira (nga ……) 

 Kabëll Koaksial  
 i veti 
 marrë me qira (nga ……) 

 Fibër optike 
 i veti 
  marrë me qira (nga ……) 

 Radio  
 i veti 
 marrë me qira (nga ……) 

1.4. Llojet e shërbimeve  

Telefoni fikse 
 

Akses Interneti 
 

Transmetim të dhënash,  
 

Linja me qera,  
 

Shërbime të tjera (specifikoji). 

1.5. Brezi i frekuencave në të cilin operojnë radio segmentet e rrjetit: 
           Rrjeti i aksesit:................................. 
           Rrjeti i transportit:........................... 

1.6. Faza e ofrimit: 
           Rrjet jo funksionues (në ndërtim). Koha e parashikuar për përfundim të ndërtimit  (data/muaji/viti)  
           Rrjet funksionues. Koha e vënies në funksionim (data/muaji/viti) ………. 

A. RRJETE PUBLIKE TË KOMUNIKIMEVE ELEKTRONIKE 

